JSSS                                                                                                                
                                Ábhar an Mhúinteora                                     

Imscrúdú a Dhéanamh
Ráiteas Faidhbe
Tiontaigh an topaic isteach ina ráiteas faidhbe. Is abairt nó ceist é an ráiteas faidhbe a aithníonn an athróg neamhspleách agus an athróg spleách. 

Smaoinigh gan ráitis scaoilte a dhéanamh.  Mura bhfuil agat ach speiceas amháin planda, ní féidir leat teacht ar thátal ach amháin faoin speiceas planda sin. D’fhéadfadh sé nach mbeadh do chuid torthaí fíor faoi speiceas eile planda.
Má bhreithnímid an teideal imscrúdaithe
“Imscrúdaigh mar a bhíonn tionchar ag uisce a chur ar phlandaí ar an tslí a bhfásann siad”
Ráitis faidhbe a d’fhéadaí a úsáid (ní hiad seo amháin na cinn a d’fhéadfaí a úsáid):
· Conas a bhíonn tionchar ag an méid uisce (athróg neamhspleách) ar airde (athróg spleách) plandaí?
· Conas a bhíonn tionchar ag an méid uisce (athróg neamhspleách) ar an líon duilleog (athróg spleách) a tháirgeann plandaí?
· Conas a bhíonn tionchar ag an líon duilleog (athróg neamhspleách) ar an méid uisce (athróg spleách) a thógann plandaí suas?
· Conas a bhíonn tionchar ag an tráth den lá (athróg neamhspleách) a gcuirtear uisce ar phlandaí ar a n-airde (athróg spleách)?
· Conas a bhíonn tionchar ag an méid solais a bhíonn ar phlanda (athróg neamhspleách) ar ionghlacadh uisce (athróg spleách)?
Tá sé tábhachtach gur féidir gach athróg a thomhas
Hipitéis/ tuar
A luaithe a bhíonn an ráiteas faidhbe atá tú ag iarraidh a réiteach ar eolas agat, ba chóir duit buille faoi thuairim oilte a dhéanamh faoin toradh a bheidh ar an turgnamh. Is ráiteas é an hipitéis faoin bhfreagra a cheapann tú a bheidh ar an ráiteas faidhbe. D’fhéadfadh sé seo a bheith bunaithe ar eolas roimh ré nó ar bhuille faoi thuairim oillte, nó mar thoradh ar thaighde ar ábhar léitheoireachta. Ba chóir go gceanglódh an hipitéis an athróg spleách agus an athróg neamhspleách lena chéile, ba chóir go mbeadh an chúis don cheangal ansin freisin.
M.sh. Má mhéadaítear an méid uisce a thugtar do phlanda, ansin méadóidh airde an phlanda mar gheall go mbeidh níos mó uisce ar fáil d’fhótaisintéis. 

Pleanáil
Ó bhíonn an ráiteas faidhbe déanta, féadfar gach rud eile a bhféadfadh tionchar a bheith aige ar thoradh an imscrúdaithe a aithint ionas go gcinnteofar tástáil chothrom. I ngach ceann de na ráitis faidhbe thuas, is féidir an athróg neamhspleách agus an athróg spleách a thomhas.
Ba chóir go mbeadh eolas sa phlean faoina dtomhasfaidh tú, an méid uaireanta a ndéanfar gach leibhéal den athróg neamhspleách a thástáil agus liosta de na rudaí buana go léir atá le coinneáil mar a chéile.
Féadfar cairt shimplí a úsáid chun imlíne a thabhairt ar do phlean.
	Cad a athróidh tú (an athróg neamhspleách)
	

	Leibhéal an athraithe
	
	
	
	
	

	An líon amanna a dhéanfaidh tú an triail an athuair ag an leibhéal seo
	
	
	
	
	

	Cad a thomhasfaidh tú a athróidh mar thoradh ar an athróg neamhspleách a athrú (an athróg spleách)
	

	Ruaí Buana
	


Má bhainimid úsáid as an sampla thuas don hipitéis, d’fhéadfadh an chairt a bheith mar seo:
	Cad a athróidh tú?
	An méid uisce a thugaimid do shraith plandaí.

	Leibhéal an athraithe
	20cm3/lá
	40cm3/lá
	60cm3/lá
	80cm3/lá
	100cm3/lá

	An líon amanna a dhéanfaidh tú an triail an athuair ag an leibhéal seo
	5
	5
	5
	5
	5

	Cad a thomhasfaidh tú a athróidh mar thoradh ar an athróg neamhspleách a athrú
	Airde na bplandaí

	Rudaí Buana
	Solas, an cineál planda, airde tosaigh, bogthaise, teocht, cineál uisce, teocht an uisce, an áit a gcuirtear an t-uisce, an líon duilleog, an cineál pota.


Anailís
Tá sé tábhachtach na torthaí a chur go soiléir i dtábla ionas go bhféadfaidh tú treochtaí agus patrúin a aithint agus anailís a dhéanamh ar na sonraí. Ba chóir duit an tslí a gcuirfidh tú do thorthaí i láthair a shocrú.
D’fhéadfadh tábla samplach de thorthaí an imscrúdaithe a bheith mar seo:
	Uisce curtha leis
cm3/lá
	1
	2
	3
	4
	5
	Meán-Mhéadú Airde /cm

	20
	3.2
	3.3
	3.7
	3.6
	3.5
	3.46

	40
	4
	4.3
	4.1
	4.4
	4.2
	4.23

	60
	5.6
	5.7
	5.5
	5.3
	5.2
	5.46

	80
	5.4
	5.5
	5.6
	5.5
	5.3
	5.46

	100
	5.3
	5.5
	5.6
	5.5
	5.2
	5.42

	
	
	
	
	
	
	


D’fhéadfaí é sin a léiriú i ngraf ansin.

Trácht
· athluaigh an hipitéis
· úsáid an anailís lena mhíniú ar thacaigh na sonraí leis an hipitéis
· murar thacaigh an turgnamh leis an hipitéis, mínigh cad a cheapann tú a tharla, más cuí, luaigh hipitéis mhalartach
· pléigh fachtóirí eile a d’fhéadfadh difear a dhéanamh do do chuid torthaí (m.sh. athróga eile nach bhféadfadh tú a rialú nó nár rialaigh tú)
· pléigh na hearrráidí a rinne tú san imscrúdú
· pléigh ceisteanna ar nós:
· cén tábhacht atá leis an turgnamh seo?
· cén tionchar a d’fhéadfadh a bheith ag na torthaí seo?
· conas a bhféadfaí an staidéar seo a mhionfheabhsú bunaithe ar a bhfuil foghlamtha agam?
· cad iad na himpleachtaí, más ann, a d’fhéadfadh a bheith aige seo sa saol mór?
An éifeacht a bhíonn ag uisce ar airde na bplandaí

